
Samuel Eijan. 2018. Poesia reunida. Santiago de Compos-
tela: Provincia Franciscana de Santiago, Xunta de Galicia,
Real Academia Galega. 509 pp.

A obra recensionada contén unha compilaciéon da producion poética de
Samuel Eijin en lingua galega, acompafiada dunha introducién e dun estudo
arredor da figura do persoeiro. A obra encomeza cunha triade de sucintas
presentaciéns da man dos portavoces das institucions que fixeron posibel a
edicion do libro. Primeiro, Fr. José Antonio Castifieira Chouza, como Minis-
tro da Provincia Franciscana de Santiago, seguido por Valentin Garcia G6-
mez, en representacion da Secretaria xeral de Politica Lingiiistica, e Victor F.
Freixanes, como Presidente da Real Academia Galega. Nas stas declaracions
destacan o labor dos editores, 6 facer rexurdir unha producién poética xa
centenaria na sda etapa inicial, ademais de achegar un estudo sobre a vida e
a obra de Eijan.

Precisamente, os estudos sobre a figura de Eijdn e a sda poética, da man
de Francisco Leira e Armando Requeixo, resultan de especial interese, pois
ademais de ser responsables do traballo de edicién da obra contextualizan
a sua biografia, por unha banda, e a sia producién poética, pola outra. O
estudo sobre as diferentes vertentes de Eijan por parte dos editores, canda o
seu traballo de compilacién, resulta nun breve mais pormenorizado estudo
arredor da obra poética e a figura do propio Eijan.

Na primeira parte que conforma o bloque de estudos, autoria de Francis-
co Leira, achégase un breve mais minucioso labor que contextualiza no tem-
po o entorno de Eijin a través da exposicion de datos de caricter socioloxico
e histérico. Ofrécese interesante informacion sobre os intereses do poeta e da
sta actividade intelectual e literaria, nas palabras do mesmo Leira (p. 20) “O

que se pretende destacar deste personaxe tan complexo é o seu papel como
narrador, poeta e difusor da cultura. [...] Foi novelista, escribiu relatos curtos,
poeta, tradutor, profesor e ensaista”. Non obstante, Leira afonda tamén na
pegada do autor en diferentes dmbitos da stia vida, como € a sda relacion co
asociacionismo caracteristico da época ou a sua actividade na prensa. Ase-
made, tamén ofrece informacion sobre a posicion ideoldxica de Eijan que, 6
mesmo tempo, deixa entrever a sia vision no referente 4 cultura:

Defendia un galeguismo ligado ao folclore e 4 tradicién ainda que tamén foi un
frade que apoiou certas medidas modernizadoras do franciscanismo, como as
organizacions sociais da orde. [...] O seu obxectivo era defender os dereitos do
catolicismo, pero a través da cultura e o ensino (p. 21).

Despois dun repaso histérico polos convulsos acontecementos da primei-
ra metade de século e das posicions de Eijan nas cuestions que lle atanguian
como membro da igrexa e como intelectual, achégase unha enumeracion des-
critiva do resto da sta obra. Leira tamén introduce pequenos comentarios
sobre as publicaciéns de Eijan f6ra do dmbito poético en galego 6 ligar publi-
cacions, como La tercera orden franciscana en la vida social ou El socialista modelo,
6 plano social da época. Asemade, tamén se informa sobre a sta participacion
na actividade xornalistica, como foi o protagonismo que adquiriu dentro da
publicacién El Eco Franciscano.

Deseguido, na seccion de Requeixo, “A teopoética de Samuel Eijan: da
Terra ao ceo”, que precede 4 reproducion da producion lirica do poeta, afén-
dase sobre a xénese da stia poesia: por unha parte achégase informacién sobre
as fontes literarias das que bebeu para conformar o seu proxecto poético, mais
tamén do periplo bibliografico das obras e, inclusive, dalgunhas das sdas edi-
ciéns. Este feito faise notable no caso de Mdgoas, obra da que se inclie a editio
princeps de 1902 e a segunda, que resulta unha variante desta primeira, saida
do prelo en 1913. Requeixo afonda na poética de Eijin de modo transversal,
empregando unha lectura comparativa da sta obra e analizando constantes e
pulsiéns que vertebran a sia poética, emporiso, non se deixa de prestar aten-
cién 4s mudanzas experimentadas en canto 6 seu estilo. A andlise de Requeixo
vai dende a tradicion herdada por Eijin e o seu labor poético até unha andlise
detallada dos versos que achega a compilacién levada a cabo. Non obstante,
tamén se fai un repaso polos demais fitos literarios e vitais nunha seccién
titulada “Outros versos”. No referente 4 dimension temdtica da obra poética,
Requeixo (p. 68) sintetiza os elementos claves do seguinte xeito:

Os tres libros de poesia que publicou na nosa lingua tefien como columna ver-
tebral esta idea, que irisa en subtemas varios como a saudade da infancia, o
laio pola dureza da emigracién, a loa de Deus, a atencién 4 institucién e culto
relixiosos, a contraposicién de materialismo e espiritualidade, a proxeccién da
melancolia vital na contemplacién da paisaxe ou a percepcion da vida como un
val de bdgoas, transito fatigoso cara 4 eterna felicidade do Alén no Sefior.

O comentario sobre a compofiente temitica da poética de Eijin stmase
unha atenta andlise dos tropos empregados e da retdrica que caracteriza a sia
poesia en lingua galega. O aspecto formal ten grande relevancia dentro da
producion poética de Eijan, pois existe na sa escrita un afin de purificacién
estética. No referente 6 estilo do autor, Requeixo (p. 50) afirma o seguinte:

En canto ao capitulo estilistico, os trazos retéricos que caracterizan toda a poé-
tica de Eijin xa figuran apuntados neste primeiro libro: emprego abundante
de paralelismos, aniforas, quiasmos, epnadiploses, anadiploses, concatenaciéns,
epnadiploses, figuras etimoldxicas e outros tropos por repeticién; utilizacién
expresiva de exclamaciéns e invocacions; predominio do simil sobre a metéfora;
profusion adxectival; insercion frecuente de didlogos e emprego ocasional do
retrouso.

Deste xeito é como se expresa o contido que conforma a “teopoética” de
Samuel Eijin, segundo a denominacién achegada no estudo. Despois dunha
analise polo mitido de cada unha das obras incluidas na obra compilatoria, o
propio Requeixo (p. 68) conclie de modo prudente que é necesario contem-
plar a totalidade da producién literaria do autor para conformar unha conste-
lacién de obras que mantefien relacions intertextuais entre elas:

"Todo este territorio teopoético concrétase en cada unha das tres obras nunha
estrutura distinta, mais cunha retérica e estética parellas, un universo de in-
fluencia comiin e conexiéns coincidentes cos libros de versos en casteldn do
autor.

Por outra banda, o mesmo acontece na seccion ofrecida por Leira, na cal
se fai consciente da necesidade de incorporar outros escritos de Eijan para ter
unha comprension completa e profunda da sia obra ou para conformar unha
imaxe das influencias e detonantes propias do contexto sociopolitico das pro-
ducidns. Véxanse as palabras de Leira (pp. 31-32) sobre a posicién referencial
de Eijan como difusor cultural:

Aos libros editados neste volume haberfa que sumar os escritos en prensa caté-
lica como Yo, San Antonio ou Revista Franciscana e sumar as escritas en casteldn

onde defende un rexionalismo galego moi arraigado nese momento dentro do
clero e patente en publicacions como Cuadros de mi tierra e Aleteos. Versos Rexio-
nais. Asi mesmo, a sia presenza en medios laicos € moi forte.

No referente 6 traballo de compilacién, resulta de interese a inclusion das
duas versions de Mdgoas, pois permite unha lectura comparativa que amosa
os cambios de estilo na escrita de Eijin. A valia da obra reduplicase, pois
ademais de concentrar a producién poética en galego do autor achega estu-
dos que serven para informar e pér en conlecemento do lectorado algunhas
cuestions pertinentes no referente 4 figura de Samuel Eijan. Unha posta en
valor dunha poética afastada da contemporaneidade, mais relevante como
produto dunha época, testemuiio histérico, dunha figura inserida nun eido
tan caracteristico como o clerical e que co seu legado tratou de dignificar a
cultura galega a través de tddolos medios que tivo 4 sda disposicion.

